
Mmerɛ bi a atwam no, Israel asase so, owura bi tenaa 
ase a na wɔfrɛ no Manoa. Na ɔne ne yere nni mma 
biara. Da bi, Onyankopɔn Bɔfoɔ daa ne 
ho adi kyerɛɛ Owura Manoa. Ͻka kyerɛɛ 
no sɛ, “Wobɛwo abɔfra soronko bi.” 



Ͻkaa asɛm dɛɛdɛ yi kyerɛɛ ne kunu no. Manoa bɔɔ 
mpaeɛ sɛ, “Oo, m’Awurade … bra yɛn nkyɛn bio. 
Kyerɛ deɛ yɛnyɛ mma abɔfra no.” 



Ͻbɔfoɔ no ka kyerɛɛ Manoa sɛ ɛnni 
sɛ wɔtwa abɔfra no ti, ɛnni sɛ ɔnom 
nsaden, ɛnna ɛnni sɛ ɔdi nnuane 
binom. Onyankopɔn ayi abɔfra no 
sɛ ɔnyɛ ɔtɛmmuafoɔ. Ͻbɛdi Israel 
anim. 



Ampa ara, na 
Onyankopɔn nkurɔfoɔ hia

mmoa. Wɔyii Onyankopɔn firii 
wɔn bra mu, ɛnna wɔn atamfo, Filistifoɔ dii wɔn ani.  
Nanso berɛ a wɔbɔɔ mpaeɛ no Onyankopɔn tieeɛ. 
Ͻsomaa saa abɔfra yi a ɔbɛyɛ wiase hoɔdenfoɔ no. 



“Enti maame no woo 
ɔbabarima na ɔtoo 
no din Samson: na 
abɔfra no nyiniiɛ, na 
Onyankopɔn hyiraa 
no. Na Onyankopɔn 
honhom firii aseɛ 
yɛɛ adwuma wɔ ne 
so.” Samson ho 
bɛyɛɛ den pa ara. 
Da bi ɔde ne nsa ne 
gyata buruwa koeɛ  
- na ɔkumm no!



Akyire yi, Samson kaa ɛwoɔ a 
nwowa adɔre wɔ gyata no funu 
no mu no hwɛeɛ. Ͻyɛɛ agya rekorɔ 
bi: “odidifoɔ no mu na deɛ yɛdi firi baeɛ ɛnna 
ɔhoɔdenfoɔ no mu na adeɛ dɛɛdɛɛ firi baeɛ.”



Na obiara ntumi mmɔ ne tirim 
nte aseɛ - nanso Samson yere 
foforɔ a na ɔyɛ Filistini no ka kyerɛɛ ne 
nnamfonom. Wei maa Samson bo fui pa ara. 



Samson abofuo no yɛɛ kɛse pa ara berɛ a Filistifoɔ no 
de ne yere maa ne yɔnko brɛboɔ awareɛ. Ͻyɛɛ 
adwene sɛ ɔbɛtua wɔn so ka. Nanso ɔkwan bɛn so? 
Ɛdi kan no, ɔkyekyee sakraman ahaasa. Ɛnna 
ɔkyekyeree wɔn dua nyinaa bɔɔ mu, mmienu 
mmienu, ɛnna 
ɔde tɛnee a 
ɛredɛre sisii 
wɔn mfimfini. 



Ɛnna Samson gyaee sakraman ahaasa no guu 
Filistifoɔ ɛmo fuo mu!



Afei Filistifoɔ no nso pɛɛ sɛ wɔtua no so ka. Samson 
ma wɔkyeree no, kyekyeree no ma wɔde no maa sɛ 
Filistifoɔ no nkum no. 



Nanso Awurade honhom baa 
Samson so. Ͻtetee nhoma no 
mu, faa afunumu a wawu foforɔ 
apantan dompe bi, na ɔkumm 
atamfo apem.



Filistifoɔ a wɔyii wɔn sɛ wɔnhwehwɛ Samson no 
hwehwɛɛ no. Andwo bi, wɔbɔ piaa no wɔ kuro bi mu 
na wɔtotoo kuro no apono mu. Nanso Samson pueeɛ 
- a ɔso kuro no apono no wɔ ne mmatiri so!



Nanso Samson maa Onyankopɔn 
nsa sii fam. Ͻkɔɔ so yɛɛ setie no, 
Onyankopɔn maa no ahoɔden. 
Da bi, Samson ne Delila kyɛɛ 
n’ahoɔden no ho ahintasɛm, 
Filistini baa hoɔfɛfoɔ bi a 
wɔahyɛ da asoma no. 
Ͻmaa owura bi yii 
Samson tirinwi 
nyinaa berɛ a 
na wada. 



Ɛnna Filisti Asraafoɔ no to hyɛɛ Samson 
so wɔ Delilah dan mu. Samson

koo nkoden – nanso na
n’ahoɔden no kɔ. N’atamfo

no tutuu n’ani.  Ɛsiane sɛ
Samson ani afira na wayɛ
mmrɛ nti, ɔbɛyɛɛ Filistifoɔ

akoa.  Wɔsereeɛ
na wɔtweetwee

Onyankopɔn akoa. 



Filistifoɔ no too pono. 
Wɔyii Dagon a ɔyɛ 
adwene-nyame no ayɛ 
sɛ ɔde Samson ahyɛ 
wɔn nsa. Wɔnom gyee 
wɔn ani wɔ Dagon 
hyiadan mu hɔ. Ɛnna 
wɔfrɛɛ Samson sɛ 
ɔmmɛyɛ biribi mma 
wɔnhwɛ. 



Aberantewa bi de Samson baeɛ, ɛnna ɔmaa 
no tweree hyiadan no nnyinasoɔ no. Na Filistifoɔ 
mpem ahaasa na na wɔwɔ ɛdan no atifi, ɛnna pii nso 

wɔ hyiadan
no mu, wɔn

nyinaa
retweetwee

no. 



Nanso na Samson tirinwi no afiri aseɛ refu wɔ afiase 
hɔ. Afei ɔbɔɔ mpaeɛ sɛ, “O, Awurade Nyankopɔn, hyɛ 
me de ɛberɛ yi mu nko ara, na mentumi mfa ntɔ m’ani 

mmienu yi
so werɛ.”



Onyankopɔn bɛsan ama 
Samson ahoɔden bio 
anaa? Samson bɛtumi 
ayɛ deɛ ɛbi nsii da? 
AANE! AANE! Ɔretwe na 

ɔrepia, Samson maa 
nnyinasoɔ a ɛho yɛ den

yi bubuiɛ. Dagon 
hyiadan no

bubuu gɔsɔɔ,
kumm Filistifoɔ
mpem mpem-

ne Samson!



Samson, Onyankopɔn Akoa Ahoɔdenfoɔ

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Otɛmmufoɔ 13-16

"Wo nsɛm ano ma hann." 
Nnwom 119:130



6014

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

